
1 Tezalonaaika
Tezalonaaika mwaalyaraavina

Poli pikariyikwia sinnawinya'
yavikaryakesi.
Anga Tezalonaaika mwaalyaihi,

1 Poliny+ Saailaazalyt Timotilyi pikariyikwia
da' yavikariwa. Kiraazitiyari limwange'neihi

kusilaanyaviyaihirina yavikariwa. Gotiyai
Nimwari wilamwaaidivi' Naanga Jizaazai
Kiraazitiyart wilamwaaidivisaihirina
yavikariwesi.

Gotiyai yange'na tewaanna yihigaimwagana!
Gotiyare kwaamu'nanyabwi yithwarana!

Tezalonaaika mwaalyara Jizaazare yagaalya’
diraginna limwagesa'nesi.

2 Yuyagaa' Gotiyari widadaanyagaa' “Su!
Tezalonaaika mwaalyara gimireraavina yilaaya
gimarivanigo,” widadaanyi. Nabaai, yuyagaa'
sariminyina Gotiyari widadaanyi. 3 Sareina
nemire Gotiyai Nimwari widadaa “Kiraazitiyari
sara limwadivisa'na tewaanyabwi sara

yivanigava. Giminyi yilaaya vyadaapiji
a'mweraavina kale wiadaa'nyiya'na
tewaanya miraagiki'manigava. ‘Naangei

Jizaazai Kiraazitiyai walaabathelyi, dadivi'
yemwaaidivi' diraginna daa'manigava. Su! Su!”
Gotiyar+ sara widadaany+. 4 Sare' neya'mweihi
nayaa dara yawi'mwo. “Gotiyari Tezalonaaika
mwaalyaraavina kale wiadelyi. Nabaai

sahwaraavina ‘Ninnyarera,” dahilakiwakelyi,”
sara yawi'mwo.

5> Sare'ma Gotiyare yagaala tewaanya'
yihithonegaa' vyaasiwa' yagaalya'nma mi'.
Aawa. Kurya Tewaanyai diraginaangei
diraginyainaavi  kanemwaaiha' diraginna
kyihitho “Yagaala nebulya yihithivanigo,”
sarimi Kiraazitiyari limwage'. Sagaa' sarimi
dara yawire', “Widasaabadera nemiji mwaaleva
tewaanna negaimwamansiga'. Sarera neminyina
neyivanigasare.” 6 Sareina yadaawojt sarimi
avaaina yage'. Nabaai, Naangei yakabaaibi'
sarimi avaaina yage'. Sarimi Gotiyare yagaalya'
maaresa'na kayaa'nanaanga yihye'. Sare!
kir{' sarinnya munyikaavi Kurya Tewaanyai
wilayihimwaaidisi gaminyina yilaaya yadivi'
yagaala sa' maaresaihilyi. 7 Sarevidaa'ny+
tewaanna vyadivi'! Kwaaka Maazathoniya
mwaalyaraji Kwaaka Giriza mwaalyaraji
Kiraazitiyareraavi sarimi tewaanna dara
wijiwaainesa' “O, Kiraazitiyareina sana sana
yaanneina daaka!” 8 Sare' dare'nesi. Naangere
yagaala widadaapiji sarimireba Maazathoniya
yagaala sa' diwina yaka Kwaaka Giriza diwina.
Gavebanyaaina diwiya'ne'na mi'. Aawa.
Sariminyina a'mwera kadika wi'neta yuyaba
dara wi'nesasi. “Tezalonaaika mwaalyara
Kiraazitiyari diraginna limwamanigasare.”
Sara deva savina nemi yagaala pini wija'ne
wawinya' mwari'. 9 Sare' dare'nmesi. Kumi
sara neminy+ nedivaniga' “Sarimi Tezalonaaika
mwaalyaraavi angyiri'maata Kkye' tewaanna
yihima'mwa'daa'. Yihima'mwa'daasara

kumire kulaka ge gengiji kwaasigotiyaraaviji
yagalya'maveva Gotiyari midimwa'daa'.
‘Gotiya Nebulyari widayaadelyi yuyagaa' gaala
mwaaidei. 10 Sigunyavidaast Gotiyare Gawaali'
walaabathe'na yemwalaanal’ sara dadivi'
Gotiyari midimwa'daa'.  Gotiyare Gawaali'
Jizaazalyi. Sai kabala' Gotiyai yidikaava'.
Yidikaavakei ‘Divi Gotiyai sahwaraavina
similika nuladikal’ daka padaihasamaara'”
Yuyara sara nedivaniga'.

2

Anga Tezalonaaika Poli yake'nesi.

1Sare' dare'nesi. Neya'mweihi, sahwaihi dara
yawi'mwaa' “Neminyawinna Widasaabadera
Apozeliyara angyiri'maata beva yagaala
diraginya kanede' dinona ‘Yagaala kune' mi'.
Nemi midinaanal” ” 2 Nabaai dara yawi'mwaa'
“Anga  Pilipaai a'mwera = Apozeliyaraavi
kayaa'na yeva birala wiesarera.” Sagaa'
daanga kanevina' kiri' sariminyawinna bona
nemire Gotiyai diraginya nemwaaihakeina
lika myi yona Gotiyare yagaala tewaanya'
yihitho. Pwara nede' “Sabwi mujiwaakipina!
Mala nayihiramaadika!” Sa'na yawirona
kiri' lika myona diraginna yihitho. 3 Sare'
dare'nesi. Sareina yawita kayaa'nanya'
malimwagyadaa girikita'lnanyabwi myadaa
kwaasi myihizadaa Gotiyarina yihiziwaako.
4 Nemi kayaa'ma myo. Aawa. Gotiyai dina
“Sahwaraavi yaamiji mi'na a'mwe sara nimire
wawinya' tewaanna yipi'de'nanyi,” dakabaaib#!

gamire yagaalya' damaarya'neina nemwaaiha'.
Sare'na damaryadaa myawiri “A'mweraavi
yilaaya wigalaana!” Aawa. “Gotiyai nemire
stimunya wangaderi yilaaya wigalaanal!”
dadaa wijiwakadaanyaine. > Sare' dare'nesi.
Sariminyawinna wabwiwayagaalyasi mabyo.
Yuyagaa' wabwiwayagaala myihizo. Sara
yawi'mwaava. Sarimire gilyivisa maarya'na
kwaasi yihithoina mi'. Wabarinnya' lika
yulyarya'na yihithoina mi'. Sare' Gotiyai
jalikurakivanikelyi. 6 Nabaai, majina “Teza-
lonaaika mwaalyara yawipika! ‘Widasaabadera
byaannakera.’ A'mwe pwaraji sara yawipika!”
sara maji yona yihitho. Nemi Kiraazitiyare
Nedasaabadeinaavina “A'mwe naangere,”
wija' tewaanyas+ Naangereinaavine'na. 7 Sara
mwaaihoina kiri' sariminyawi mwaalona
nayaa kave yihyo. Kuvinaange' gannya
kaimiraayangi maremwaaidevaaibi' nayaa
kave vyihyo. 8 Sariminyina yilaaya sara
nevu'nade'na Gotiyare yagaala tewaanya'
yihitho. Sare! gave'na mi'. Aawa.
Sariminyina tewaanya nevu'nade'na dara do.
Tezalonaaika mwaalyaraavi wigaimwagaaza'na
balaade'nany+. 9 Sare' dare'nesi. Neya'mweihi,
nemi yawi'na “Tezalonaaika mwaalyaraavire
wapaaya saza nagainadika! Aane pwai kwari
taanga nujavaadika! Neminyine wapaaya
sazanne nigwianna wawinya yaana!”  Sara
yawi'na yona Gotiyare yagaala tewaanya'
yihithadaawoji tinna dara wanganesa' “O,
Widasaabadera, Apozeliyara wawinya naanga
miraagiki'manigasara daaka! Sawisagaa'

yirikegaa' yivanigasara daakal!”

10 Sarimi tinna nengadivi' Gotiyalyé dara
jalikurake! “Neminyina Widasaabadera
tewaanyabwi yadivi' yida'maraangebwi nayaa
yadivi' yiwetawakyabwi myivanigasarera.”
11 Sareina kyo yi#, ganimaanga pwai gannya
kaimiraayangi nayaa yadevaaibi' nemi
sarimijiya gazarizari nayaa yihyo'na
yawi'mwaa'. Sarimire simunya tewaanna
yihivaimwagona sarimire Kkuryara diraginna
mwaalya'na  yihithadaa  diraginna dara
yihizalikurako. 12 Gotiyai yawi'na
“Sahwaraavi maremwaalideiny,”  yawi'na
yaka sariminyi yihizivwaramaarakelyi.
“Ninnya byaannyaviji nawi'nyaba
maremwaaidinyaviji wimwaaihima!” Gotiyai
sara yihithahilakakerina sarimi nayaa jamarila!
Diraginna sara yihitho.

13 Sare' darevinyi. Sinnawi sagaa' Gotiyare
yagaala kyihitho newi'neva myawirina “Yagaala
a'mweraavinesi.” Aawa. Yagaala sa' sarimi
maarina yeva yawi'na “Gotiyare yagaala

nebulyasi.” Sara deva Gotiyare yagaala
nebulya' warike'na sarimire simunyangi Gotiyai
diraginna  yihiziwaakivani! Kiraazitiyari

limwadivisaihi.  Sara yesa'na yilaaya yona
yuyagaa' Gotiyari widadaany+. Su! Su! 14 Sare!
dare'nesi. Neya'mweihi, Kwaaka Juthiya
mwaalyara Gotiyare kusilaanyangiyaraavine
mididivisaihi yima'ne'. Yi sahwaraavi kayaa'na
yetabaaibi' pwara kayaa'na sara yihyesaihilyi.
Juyara kumireba Kiraazitiya Jizaazareraavi
kayaa'na yetabaaibi' sarimire kwaakevi

mwaaidivisara kayaa'na yihyesaihilyi. 15 Juya
sahwara Gotiyari wi'nawijiwakyaasara
piropetiyaraavi tamakeva Naanga Jizaazari
tamakeva nabaai neminyi neramaase'. Sare'na
kumirebwi Gotiyal tinna wanganaka yilaaya
mya'. Yi a'mwe yuyaraavine yikamaangere.
16 Sahwara yawi'na “Ajimya yuyangiyaraavi
Apozeliyara nudipidika! Gotiyai Maaveraavi
navadaihasamaaradika!” deva nede' “Diraginna
yihithiwo  ‘Yagaala sa' muji jideihilyi.
Nayihiramaadikal”’ ”  Sara yadivi' a'mwe
yuyaraavina yikamaangera yima'nesare.
Sarera kunnya kayaa'nanya yune'na yesarera.
Kiri' sareraavina Gotiyari yune'na sinna tika
wida'mwakerera.

Poli Tezalonaaika mwaalyaraavi
angyiri'maata’na yawirake'nesi.

17 Neya'mweihi, nemi yihyagalya'mavona
maalikegaa' sarimiji mamwaalyo'na
sigiraayarabisaina yima'noinera. Nemi
maavewi mwaidaa kiri' nemire simunya
sariminyaba yuyagaa' wari'. “Sahwaraavi
tinna wanganaana!” dona savina nevu'nada
diraginna yaamiji yaamiji Yyo. Maavewi
mwaaihasa'na kale neyada 18 sariminyina
byiri'maasa'na diraginna yaamiji yaamiji
yoine. Nabaai, sarevina Polinyi gazagaasagaa'
“Tezalonaaikana wima!” dena yaamiji kyo
Saataani kaanya nerihi'daa'nyé sariminyi
myihwanganyiwo. 19 Sare' dare'nesi. Divi
Naanga ]Jizaazai walaabathehaa' gaminyawi
daavina yadaa nemi yilaaya beri'na yaadevaka?

Be yagaalya' widaathevaka? Naangeri
yemwaaimanigohaa' yilaaya aaihwar-
avaavine'na yivanigona?  Sariminyinanyira.
20 Yo, sare' dare'nesi. Gaminyawi sarimi
daavina yadaapiji nemi yilaaya yaade'nanyi.
Nabaai, “Nemi sara kyo dahaa' dava mwaaiha',”
yawirawaajt byaannakeina yima'naadeihilyi.

1 Sarevidaa'nyi sariminyina yawi'daa
dina “Pizi'gwa mamwalaanna!” dina

yona naarimi yilaaya'na dina  “Anga
Aathenizi gaveinaai mwaalaka!” 2 Dina yola
sariminyawinna Timotiri widasaabina. Sahwai
Kiraazitiyarei neya'mwei mwaalaka Gotiyari
widaayadei Kiraazitiyare yagaala tewaanyavine
avaaiwawinyalyi.  “Tezalonaaika mwaalyara
Kiraazitiyari limwadivi' kumire kuryara nayaa
mwaaibi'de'naji jivaimwade'naji duziwaakya!”
widasaabina yoi. 3 « ‘A'mwera kayaa'na
kyihyapiji nyagalya'mapidika!l Gotiyare
diraginya' nayaa dilimwagyilal’ duziwaakyal!”
widasaabina yolyainaalyi. Sare' dare'nesi.
Sarimi dara yawi'mwaasa' “Kayaa'na kaneyapij+
nemi ‘Wikira,” daaza'na Gotiyal nedahilakakei
daaka!” 4 Sare' dare'nesi. Sinnawi sariminyawi
mwaalonegaa' dara yihitho, “Naangerina pwara
kayaa'na neyipi'de'nany+.” Sara kyihitho sara
kayaa'na yihyiwaasa' sarimi yawi'mwaa'.
> Kayaa'na yihyiwaasavi nimi dina “Pizi'gwa
sara mamwaaimuna!” dina yena Timotirt
widasaabina. “Tezalonaaika mwaalyara
Gotiyare yagaalya' nayaa dalimwamanigava?”

dina.  “Yaamiji yadei Saataani sahwaraavi
yaamiji yada kwaast kudiwa' kayaa'na yipija'na
daaka? Nemire wawinya yaasiwa'wawinya
nyima'nadika!” dena widasiwaabe.

6 Dahaasagaa' sariminyawidaa'ny: Timoti
neminyawinna baka sariminyina yagaala
tewaanya' makabina. “Sahwara Naangeri
nayaa limwadivi' pwaraavina kale wiadere,”
makabina yiwa'. Nabaai nediwa' “Nemi
byiri'maaro'na yawi'divi' neminyina yilaaya
kuna yivaniga'. Nemi diraginna yawi'na ‘Teza-
lonaaika mwaalyaraavi tinna wanganaanal’
diraginna yawi'manigovaaib#' sahwara
diraginna yawi'maniga' ‘Apozeliyaraavi tinna
wanganaana!” 7  Sara nediwa'. 7 Sare'
darevinyi. Dava a'mwera kayaa'ma kaneye'
taanga neyivanikesi. Taanga neyadaasi
kiri' neya'mweihi, sarimi Naangeri nayaa
limwamanigasa'na yivaimwannadaa mwaaiho.
8 Naanger+ sarimi diraginna wilamwaaibiza'na
nemi diraginna mwaaiho'nanyi. 9 Sare'
dare'nesi. Sariminyina kadika sara wi'nona
nemire Gotiyari yilaaya naanga yivanigo.
Sariminyina yilaaya naanga yivanigo'na “Sul!
Su! Yilaaya naanga naanga gimarivanigo,”
Gotiyari diraginna widadaanyaine. 10 Sawisavi
yirikevi diraginna widadaa “Tewaanyaraavi
tinna wanganya'na sawinna dinemakwonal!
Nemi tinna dara wanganaade' ‘O, Naangeri
limwadivisabwi maali'na yivanigasabwi daaka!’
Sara dawaaji yavada'galya'na dinemakwonal”
Sara widadaanyainera.

11 Gotiyai Nenimaangei gami salyi nemire

Naanga Jizaazalyi sariminyawinna Kkaanya
basamakwika! Sariminyawinna nemakwika!
12 Naangei diraginna yihigaimwagozi sarimire
stimunyangi yunebanna kale'ne sabwi diraginna
wakana! Sara Kkyoji sariminyina neminyi
kale naanga neyivanikabaaibi' sariminyi
Kiraazitiyare pwaraavinaji a'mwe pwaraavinajt
kale naanga yihyana! Nabaai, naangave'na
kale kuna yihyana! 13 Sara yoji sarimire
simunya diraginna wakina kyoji divi Naangei
Jizaazai gannya tewaanyaraji walaabathehaa'
Gotiyai Nenimaangeryaba sarimi nayaa daavina
jideihilyi. Sara kyoji yiwetawakya maayaihi
tewaanaangeihi nayaa daavina jideihilyi.

4

A'mwere mwaalyabwina Gotiyai
“Nawi'nyabulyi,” dake'nes+.

1 Neya'mweihi, sarevidaa'nyi yagaala
pini diraginna yihithaana! Nemi Naanga
Jizaazari wilamwaalona kiwinya diraginna
yihithivanigo. Sinnawi sagaa' dara yihiziwaako.
Sara mwaalapiji sana yadivi' Gotiyari yilaaya
wigaibi'delyi.  Sara yihiziwaakobaaibi' sara
yivaniga'. Sara yivanigasaihi naanga sana
sana j#la! 2 Sare' dare'nesi. Naanga Jizaazai
kanejiwaaka' yihithonna sarimi yawi'mwaa'.
3 Sare'! dare'nesi. Gotiyare simunyabwi dara
yawi'mani' “Gimi nimireigi tewaanyaigi
dimwaala! Ata limwangebwi minna!” 4 Sara
yawirapiji gazaigizaigi ginnya balaangevi
tewaanna dimaaka! Yawita tewaanyajiyaigi

kwala_dimaaka! “Nimire a'mwe kwala maake
mwaalika nawi'nya' gave dasi mwaalimal!”

da'gizi dimaaka! 5 Ajimya yuyangiyara Gotiyari
myawiryara dika widadaa'nyiyara yaalivina
maa'divitabaaib#' kwala mamaa'dinnal
6 Tewaanyabwi mamarasi'ninna! Ja'mwerevi

kuka mamaa'dinna! Sabwina sinnawi
jalikurakya' naanga yihitho. Sabura pwara

kyapiji Naangei wirivikiradelyi. 7 Sare'
dare'nesi. Gotiyali myawirl “Sahwara ata
limwangebwi yipika!” myawirya'. Aawa.
“Sahwara nimirera tewaanyara nayaa
mwaaibika!” yawiraka nejivwaramaarakelyi.
8 Sasarevidaa'ny+ pwai yagaala da' marasi'najai
a'mweraavire yagaalya' mamarasi'nyivani'.
Aawa. Gotiyare yagaalya' marasi'nivani'.
Gotiyai sahwai gannya Tewaanyai Kuryari yanga
nejaavanikerevi yagaalya' marasi'nivanikelyi.

9 Kale wia'nebwina Gotiyai sahwaihiri
yihiziwaaka' “Saigi ja'mwerina kale
gyana!” Sara kyihiziwaaka' sare'na nimi
myavikariwina! 10 Sare' dare'nesi. Sarimireba
Kwaaka Maazathoniya yuneba sirya'mweraavi
yuyaraavina kale yihyivani'. Sareihiri
diraginna yihithivanigo. Gazaigizaigi kale
naanga naanga gyana! 11 Diraginna dara jawika!
“Nimi kave mwaalima! Nimire wawinya' kuna
maremwaalima! Pwaraavire wawinya kuna
mamaremwaaimuna! Widaasadera diraginna
nyidetabaaibi' ninnya asasi aawawinya yimal!”
12 “Pwara Kiraazitiyarine mwasawinyaraavina
wijiwaainya'na kaanya nayaa yamarimal!
Nabaai aane piri' kirivina nanyigainadika!”

da'gizi ginnya asasit ja! Sara jawi'deiginyi.

Naangei walaabozi neyidikaavade'nesi.

13 Neya'mweihi, nemi simunyavi yawi'na
“Kiraazitiyarera sidu'maayara namwaaibithika!
Kiraazitiyare pwara baimwa'daasaraavina
wijiwakaanal! Naangeri mu'nyadivisara
divi  Naangei  baryaraavi  yidikaasa'na
myemwaalyadivisaraavi kunnya baryaraavina
kale wiadevaaibi' Kiraazitiyareraavi Kkale
nyadika!” Yawi'na yona sare' yavikarivanigo.
14 Sare' dare'nesi. Nemi dara limwadaanyi.
Jizaazai balaka ayina dikaavakelyira.
“Nebulyasi,” dovidaa'nyi dara dina “A'mwera
Jizaazari limwadivi' bainikeraaviji Jizaazariji
Gotiyai makwalaabathere!” 15 Sare' dare'nesi.
Naangei kanejiwaaka' yagaala sa' diraginna
dara yihithivanigo. Naangei walaabathehaa'
nemi kwaihwaainakeina mwalaajaina baryara
wa'dapiri myagalya'mayi yawaaji sinnawi
myilaawi yaadeine. Arikawi. Baryara
dikaavapijt sinnawi yilaawipi'derera.
16 Sare'na Naanga sahwai Sigunyavidaa'nyi#
waidaavada jaka ~naanga  danganadelyi
“Jikabyila!” Sagaa' ejeliya naangei jaka kudozi
Gotiyare gware' makuradesira. Naangei jaka
naanga kadanganoji sinnawi Kiraazitiyarera
baryara dikaapi'dere. 17 Nabaai, nemi
kwaihwaainakeina mwalaadeinaji sahwaraji
sainaavi yarai nemakilaawadeinera. Sigunyavi
nemi Naangeri wijimaata'na yiraayangi
nemakilaawadeinera. Sara kyoji yuyagaa'
Naangeryaba mwalaade'nanyi. 18 Sare'na

pwaihilyiyari gamire baryarina kale wiadaa'ny#
wigaimwange'na yagaala da' kave duzila!

S

Naangei walaabathe'na yemwaalya'nesi.

1 Neya'mweihi, sariminyi myavikaryaanna!
“Sagaa' yima'nadehaaki. Sana yima'nadengi.”
Sara yawisaburina mihihainyiwa'. 2 Sare'
dare'nesi. Sahwaihi mena dara yawi'mwaa'
“Sawisavi kukeibisai Naangei yarai
walaabathehaa' yima'nadehaaki.” 3 Pwara
yawi'na “Dahaa' naryagaa' kwaamu'nanyagaa'
tewaanyagaakira.” Yawi'na yapiji navika
mwaalapijiyagaa' kayaaka yarai wigaladerera.
Yarai wigalade'na a'mwe sara likaanya
mwiyi yipi'derera. Arikawi. Mudangegaa'
a'mwe' daanga yarai wividevaaibi' a'mwe
saraavi kayaaka yarai wigaladerera. ¢ Sa'na
kir#' neya'mweihi, sagaa' yima'nadehaa'
sarimi maryaanga myipineihilyi. Jihinyawi
mamwaalyigasa'na sidu'nakeihi maryaanga myi
jideihilyi. Kukei bada a'mweraavi maryaanga
bivalakadevaaibi' sagaa' stdu'nakeihiri
maryaanga mythyanneihilyi. 5 Sare' dare'nesi.
Sarimi Baakeihi Yirikeviyaihilyi. Sarimi
Naangeregaasaihilyi. Nemi jihinyaviyaina
mi'. Nemi sawisaviyaina mi'. 6 Sarevidaa'nyt
pwarabi' se wakatabaaibi' naraadika! Aawa.
Tinna nayaa baihanaraana! Simunya nayaa
yawiraana! 7 Sare' dare'nesi. A'mwera
se wa'divisara sawisagaa' se wakasare.
A'mwera biyaaya nadivi' yimaka widivisara

sawisavi yimaka widivisagaaki. 8 Sare' nemi
Naangeregaasaina ~ mwaaihovina  simunya
nayaa yawiraana! Sareina Romiyara
aawilasara saabya vyividivi'’ mwaaihi'nya
diraginya mwaaihi'nadivi' malyagaa' tewaanna
mwaaidivisarabisaina mwalaadeinera. Nemire
saabya' Gotiyari limwadaanyabulyi. Nabaali,
a'mweraavina kale wiadevulyi. Sahirisira.
Nemire mwaaihi'nya diraginya' nemi diraginna
yawi'na “Gotiyai nevadaihasamaaradelyi,”
yawi'na yadaa yemwaaiho. 9 Gotiyai majt
“Saraavi maanga widima! Mala wiramima!”
maji yaka newakakelyi. Aawa. Gotiyai dina
“Sahwaraavire Naanga Jizaazai Kiraazitiyail
padaihasamaaraderera,” dina yaka sabwi
nejaavake'nanyi. 10 Kiraazitiya sahwai
neminyina balakelyi. Gotiyai neminyina
yawi'na “Sagaa' walaabathehaa' Kiraazitiyare
pwara baihana'divisaraji kwaihwaainakeraji
Kiraazitiyare pwara se baidivisaraji
Kiraazitiyalyi mwaaibikal!” kada' bala'.
11 Sarevina gazaigizaigi yawita nawi'nya sa
ja'mweri diraginna jivaimwana! Kiraazitiyareri
diraginyari divada'galayivaimwana! Dahaa'
yivaniginyabaaibi' sara kuna ja!

Yagaala aayannesi

12 Neya'mweihi, kiwinya diraginna
yihithanganaanal! Naangei sarimijiyaraavi
dahilaka' “Nimireraavi nayaa dimaremwaala!”
Sara kadahilaka' sahwara yihiziwaakadivi'
sarimire sitmunya yavada'gaidivisare.
Sahwara sariminyawi Naangere wawinya

yadivisa'na nayaa dara jawikal “A'mwe
naangere. Nemi nayaa widaana!” 13 Wawinya
yadivisa' yawira'gizi kuminyina yilaaya yadi
dimaryawika! “Sahwara nemaremwaaidivisa'
tewaanyast.” Sareigi Naangereraavina
avaaizimunya'na dimwaala!

14 Neya'mweihi, kiwinya naanga ythithaana!
Sarimijiyara wawinya myadivisaraavi
duziwaakya! “Yaasiwa'na namwaaidika!
Wawinya ja!” Pwaraavire kuryara diraginya
maayara lika yadivisaraavire kurya diraginyara
dumwaaihyal! Pwara simunya diraginna
myawiryadivisaraavi wigaimwange'na nayaa
dimaremwaala! Yuyaraavi kave ja! Nayaa
duthana! 15 Da' jawika! Pwai sarimijiyari
kayaa'na Kkyoji minya mamaaranna! Minya
mamaa'dinna! Aawa. Sa' diraginna jawika!
Tewaanyaburi dimidina! Kiraazitiyareraavi
tewaanna ja! Yuyaraavi tewaanna ja!

16 Gazagaasagaa' yilaaya ja! 17 Yuyagaa'
Gotiyari duthana! 18 Pwara kayaa'na gyip+jahaa’
pwara tewaanna gyipijahaa' yi yuyangi “Sul
Sul” Gotiyari duthana! Sare' dare'nesi.
Sasareiginyi Kiraazitiyai Jizaazai gannya
diraginya' kagizaavoji Gotiyai simunya sara
gyawi'daa'nyi “Nimirera nayaa yipika!” gimi
sana sana ja!

19 Kurya Tewaanyari myigaa'mwadinna!
20 Sare' Kuryai kudozi a'mwera Gotiyare yagaala
kagiziwaakapiji yaasiwa'na “Waryaanyasi,”
madinna! 21 Aawa. Yuyangi kadika wi'na'gizi
nayaa dimaryawibwaka! “Tewaanyasi,” da'gizi

dilimwagaka! 22 “Kayaa'nanya gazasa',” da'gizi
dasi'mana!

23 Gotiyai gami sai kwaamu'nanyabwi
kininnakei gamireihi tewaanyaihiri yuneba
yihimwaaihana! Sarimire Kkuryaraavi
sarimire simunyangi sarimire kilaakejikaavi
nayaa maremwaalana! Yuyagaa' sara
maremwaaida nemire Naangei Jizaazai
Kiraazitiyal walaabathehaa' dara wanganade
“Ya, nawi'nyarera. Yiwetawakya maayarera.”
24 Sare! Gotiyai yihithahilakivanikei
gazagaasagaa' tewaanyabwi yadei sana
yihimwaaihadelyi.

25 Neya'mweihi, neminyina Gotiyari duzila!

26 Kiraazitiyarera neya'mwera yu-
yaraavi yilaaya yadivi' neminyine'na
maangwidaayilaaya jinyila!

27 Naangere diraginya'na naanna yihithima!
Pikariyikwia da' neya'mwera yuyaraavi duzila!

28 Yuyagaa' nemire Naanga Jiza-
azai Kiraazitiyal yange'na tewaanna
yihigaimwagana!  Gannya diraginya' yanga
yihizaavana!

Poli

